
*ሓድነት መተካእታ ዘይብሉ እንኮ ምርጫ’ዩ!



ብጻይ መሓመድ ስዒድ መፍለስ
ኣቦ መንበር ስክረታርያ ማእከላይ ባይቶ

ኣቦ መንበር ፈጻሚ ኣካል ብጻይ ዶር. ሃብተ ተስፋ ማርያም



ቃል ድሕነት
ካብ ድልየትና ወጻኢ ብዝኾነ ተኽኒካዊ ጸገማትን፡ ከምኡ’ውን ከም መንጸብረቕታ ነቲ ውድብና ክሓልፎ ዝጸንሐ
ቅልውላውን፡ መጽሔት "ድሕነት” ካብ ምውጻእ ደው ኢላ ድሕሪ ምጽናሓ፡ አነሆ ናብ ክቡራት ኣንበብቲ ዝተፈላለየ
ንኤርተራዊ ኣንባብን ንኩሎም ብጉዳይ ኤርትራ ንዝገደሱን፡ ዝተፈላለየ ትሕዝቶ ሒዛ ቀሪባ ኣላ። ኩላህና ከም ዘይንስሕቶ፡
ብደረቕ ቅዳሕ ተዲሉዩ ዝቀርብ መጽሔት ተዳላይነቱ ኣዝዩ ተዳኺሙ ኣሎ። ነዚ ኣብ ግምት ብምውሳድ ድማ፡ “ድሕነት” 
በቲ ሓደ ወገን ኣብ መርበብ ኢንተርነት ክትቃላሕ ከላ፡ ብተመሳሳሊ ድማ ተሓቲማ ኣብ’ቲ ናይ ኢንተርነት ኣገልግሎት
ከም’ቲ ዝድለ ዘይብሉ ቦታታት ከኣ ክነዝርግሓ ክንፍትን ኢና፡፡ ብከም’ዚ ከኣ፡ “ድሕነት” ናብ ዝሰፍሐ ቍጽሪ ኣንበብቲ
ንመብጻሕ ከኽእለና ኢዩ። ብርግጽ ከኣ፡ ኣብ ኤርትራ ክራጋገጽ አንደልዮን ንቃለሰሉ ዘለናን ዕላማ፡ ምርግጋጽ ዲሞክራስያ
ለውጢ፡ ብዘይ ዕዙዝ ሱታፌ ሓፋሽ ህዝብና ክረጋገጽ ከም ዘይኽእል ብምርዳእ፡ መጽሔትና ናብ ዝሰፍሐ ኣካላት
ሕብረተሰብና ኣብ ውሽጥን ኣብ ደገን ከም ትበጽሕ ክንገብር ኢና። ናይ ቃልሲ ዕማማትና ድማ ብጽፉፉ ንክሰላሰልን ዘሎና
ሓሳባትን ራእይን ናብ ህዝብና ኣብ እነቕርበሉ፡ ካብ ህዝብና ድማ ርእይቶን ንጡፍ ምክትታለን ክንረከብን፡ ኣብ’ቲ
ዝቐርበልና ርእይቶን ሃናጺ ነቐፌታን ተሞርኵስና ድማ ግዕዞና ብቐጻሊ ከንማዓራሪ ክንፍትን ምዃና ነረጋግጽ።

መጽሔት “ድሕነት” ርእይቶን ኣመላኽታን ውድብ ኣብ ኤርትራውን ዞናውን ህልዊ ጉዲያትን፡ ከምኡ’ውን ኣብ መጻኢ
እነማዕድዎም ዕላማታት ዝገልጽ ትሕዝቶ ሒዛ ክትቀርብ አያ። ብእኡ ደረጃ’ውን ኣብ ሃገርና ነፍስ ወከፍ ዜጋ ክብሩን
ነጻነቱን ተሓልዮ ዝነብረሉ ስርዓት ንምትካል ኣብ ዝካየድ ዘሎ ቃልሲ ዘዕዝዝ ብክቡር ኣንባቢ ዝላኣኸልና ጽሑፋት ከነቃልሕ
ምዃና ከነረጋግጽ ንፈቱ። ኣብ’ዚ መዳይ’ዚ ከነስምረሉ እንደሊ ጉዳይ፡ ኣብ “ድሕነት” ዝቃላሕ ጽሑፋት፡ ርእይቶ ናይ
ካልኦት ዘኽብርን መርሆ ዘተን ልዝብን ዝኽተልን፡ ስነ ስርዓትን ልዙብ ኣቀራርባብ ዘለዎን ክኸውን ናይ ግድን ኢዩ።
ንመጽሔት “ድሕነት” ይኹን ንውድበና ብሓፈሻ ዝቐርብ ሃናጺ ነቐፌታ ደስ እናበለና ከም እንቅበሎን፡ ኣብ ኣካይድና
ፍጹምነት ክህልወና ስለ ዘይኽእል፡ በቲ ዝቐርበልና ሓሳባትን ርእይቶን ከምኡ’ውን ነቐፌታን እዚና ተጠቐምቲ ምዃና
ከነረጋግጽ ንፈቱ። ስለ’ዚ ሓሳባትኩምን ርእይቶኹምን ብቐጻሊ ክትሉእኩልና ንላቡ።

ኣዳለውቲ መጽሔት

ጋዜጣዊ መግለጺ
ህዝቢ ኤርትራ ንሃገራዊ ነጽነቱን ሰብኣዊ ክብሩን
ዘካየዶ ሓያልን ዉፉይን ቃልሲ ህይወቱን ንብረቱን
በጅዩ ድሕሪ 30 ዓመታት ብረታዊ ተጋድሎ ነጻነት
ሃገሩ ኣብ ወርሒ ግንቦት 1991 ክዉን ከም
ዝኸውን ገይሩ። ኣብቲ ነዊሕ ዓመታት ዝወሰደ
ብረታዊ ተጋድሎ ካብ መስዋእቲ ዝተረፉ ውላዱ
ንኽብሮም ብዕልልታን ጠቓዒትን ደባሊትን
ተቐቢሉዎም ኢዩ። እንተኾነ ግዳ ህዝቢ ኤርትራ
ካብ ቀደሙ ናብ ቃልሲ ዘውፈሮ ዕላማ ክትግበር
እናተጸበየ ከሎ፡ ኣብ ውሽጢ ሰውራ ተሓቢኦ
ብዝጸንሔ ምልካዊ ጉጅለ ተጨውዩ ሎሚ ኣብ
ልዕሊ ህዝብና እቶም ጸረ ነጻነት ዝበሃሉ ገዛእቱ
እውን ዘይገበርዎ ግፍዕን መከራን ወሪድዎ ወላድን
ውሉድን በቲኑ፡ ሰብኣዊ ክብሪ ተቓላሳይ ህዝብና
ደዊኑ ሃገር ብምልእታ ናብ ቤት ማእሰርቲ ቀይሩዋ
ኣሎ።
ሎሚ ኸኣ ምልካዊ ጃንዳ ህግደፍ ብምልዮናት
ዝቑጸር ገንዘብ ሰሊዑ ኣብ ውሽጢ ተቓወምቲ
ሓይልታት ኤርትራ ናይ ስለያ ኣካላቱ ኣዋፊሩ
ውሽጣዊ ሓድነት ናይ ተቓውሞ ሓይልታት

ንምብታን ዘካይዶ ዘሎ ተንኮል፡ ዘጋጥመና ዘሎ
መዓልታዊ ሽግር ህያው ምስክር ኢዩ። ኣብ ከምዚ
ዝበለ ፈታኒ መድረኽ ኢዩ ኸኣ ህጹጽ ኣኸባ
ማእከላይ ባይቶ ግንባር ሃገራዊ ድሕነት ኤርትራ
ዝካየድ ዘሎ።
ድሕሪ 4ይ ስሩዕ ኣኸባ ማእከላይ ባይቶ ግንባር
ሃገራዊ ድሕነት ኤርትራ ኣብ ውሽጢ ውድብ
ዘጋጠመ ሽግር ንምፍታሕ ብተበግሶ ሰክረታርያ
ባይቶ ጻዕሪታት ኪካየደሉ ድሕሪ ምጽናሕ፡ እቲ
ካብ ሕግን ስርዓትን ውድብና ግንባር ሃገራዊ
ድሕነት ኤርትራ ወጺኡ፡ ንምኽሪ ሰክረታርያ
ባይቶ ነጺጉ ውድብ ክብትን ናብ ዝኽእል ጎደና
ዘምርሕ ተግባራት ኣብ ምፍጻም ዝተዋፈረ ጉጅለ፡
ነቲ ብሰክረታርያ ባይቶ ዝቐረብሉ መኣዲ ዘተ
ነጺጉ ባዕሉ ናብ ዝመሃዞ ናይ ምንጻልን ናይ
ምፍንጫልን ጎደና ምኻድ ኢዩ መሪጹ። በዚ
መሰረት ድማ ሰክረታርያ ማእከላይ ባይቶ፡ ውድብ
ካብዚ ኣትይዎ ዘሎ ቅልውላው ንምድሓን ንዕለት
AB ግንቦት CDEAB ህጹጽ ኣኸባ ጸወዐ። ሰክረታርያ
ባይቶ እቲ ቅልውላው ኣብዚ ህጹጽ ኣኸባ



ንምፍታሑ ኩሉ ኣባል ባይቶ ኣብቲ ኣኸባ
ክርከብ’ሞ ብሓባር ነቲ ቅልውላው መፍትሒ
ክግበረሉ ኢዩ ዝብል ተስፋ ኣንበረ። በዚ መሰረት
ኣብ ምፍንጫልን ምንጻልን ውድብ ረብሓ
ስለዘይርከቦን፡ ምድኻም ውድብ ስለ ዘስዕብን፡
ሰክረታርያ ባይቶ ንዓሰርተ መዓልታት ዝኸውን
ብህዱእ ኣገባብ ነቲ ጉዳይ ንምፍታሑ ጽዒራ
ኣይኮነላን። መሓዙት ተቓወምቲ ሓይልታት
ኤርትራን፡ ፈትውቲ ህዝብናን ውድብናን ነቲ
ጉዳይ ብምርድዳእን ልዝብን መፍትሒ ንምርካብ
ዝከኣሎም ጻዕሪ ኣካይዶም ኢዮም። እንተኾነ ካብ
ብዓንቶቦኡ ንምፍንጫል ዘንቀለ ጉጅለ ነቲ
ብመንጐኛታት ዝቐረበን ንሕና ድማ
ዝተቐበልናዮን መፍቲሒታት ክቕበል ፈቓደኛ
ኣይነበረን።
እቲ ኩሉ ዝተኽየደ ሰናይ ፈተነታት እወንታዊ
ውጽኢት ስለዘይተረኽቦ ድማ፡ ኣብ ህንጻ ሕጊ
ግVሃWድXኤ ተሞርኵሱን “ድሕነት ህዝብን ሃገርን
ልዕሊ ኹሉ’’ ኣብ ትሕቲ ዝብል መሪሕ ቃል
ውድብና ህጹጽ ኣኸባ ማእከላይ ባይቶ ግንባር
ሃገራዊ ድሕነት ኤርትራ ካብ ዕለት 11YDZY4DEAB
ጀሚሩ ኣብ ምስልሳል ይርከብ። ኣብዚ ዝካየድ
ዘሎ ህጹጽ ኣኸባ ነቲ ብሰንኪ ካብ ሕግን ስርዓትን
ውድብ ወጺኡ በታኒ ዝኾነ ኣመራርሓ ዝፈጠሮ

ሽግር ኣልዩ፡ ውድብ ግንባር ሃገራዊ ድሕነት
ኤርትራ ከም ቀደሙ ኣብ ባህርያዊ ቦታኡ
ንምምላስ ህጹጽ ኣኸባ ማእከላይ ባይቶ ሓላፍነት
ብዝመልኦ ኣገዳስን ወሳንን ኣብ ዝኾነ ክትዕን
ምርድዳእን ይርከብ።
ብርግጽ ናይ ኣመራርሓ ብቕዓት ዘይምህላው
ዝፈጥሮ ምምሕዳራዊ ቅልውላው ኣብ ውሽጣዊ
ሓድነት ናይ’ቲ ውድብ ፈታኒ ዝኾነ መድረኽ
ፈጢሩ ኣሎ። ይኹን እምበር ሰክረታርያ ባይቶ ነቲ
ዝተረኽበ ድኽመታት ንምፍዋስ ህጹጽ ኣኸባ
ማእከላይ ባይቶ ብምጽዋዕ ነቲ ዝተረኽበ
ጉድለታት ድሕሪ ምንጻር፡ ማእከላይ ባይቶ ሚዛኑ
ኣስፊሩ ኣብ መጻኢ ከሳርሕ ዝኽእል መደባትን ናይ
ኣመራርሓ ብቕዓትን ብምልላይ ንኣተጋባብራኡ
ዝምልከት ኣጀንዳታት ሰሪዑ ኣኸባኡ ኣብ ምክያድ
ኣሎ። ውጽኢት ህጹጽ ኣኸባኡ ድማ ኣብ ሓጺር
መዓልትታት ብደምዳሚ ኣዋጁ ኣቢሉ ክግለጽ
ኢዩ።

“ ድሕነት ህዝብን ሃገርን ልዕሊ ኹሉ” 

ቤት ጽሕፈት ዜናን ባህልን
ግንባር ሃገራዊ ድሕነት ኤርትራ።

ደምዳሚ ኣዋጅ ህጹጽ ኣኼባ
ማእከላይ ባይቶ ግንባር ሃገራዊ ድሕነት ኤርትራ

ክቡር ሓፋሽ ተቓላሳይ ህዝብና!!
ሰፊሕ መሰረታት ግሃድኤ!!
መሓዙትና ተቓለስቲ ሃገራዊ ሓይልታት
ፈተውቲ ሃገራት!!

ማእከላይ ባይቶ ግንባር ሃገራዊ ድሕነት ኤርትራ ህጹጽ
ኣኼብኡ ካብ ዕለት 11/05/2014 ክሳብ ዕለት 14/05/2014 
ኣብ ኣዲስ ኣበባ ኣሰላሲሉ። ህጹጽ ኣኼባ ዝካየደሉ ዘሎ
እዋን፡ ድሕሪ’ቲ ዓቢ ሃገራዊ ግደን መዘና ዘይብሉን
ኣስተዋጽኦ ዘበርከተ መራሒናን ሃገራዊ ኣብነትናን ጅግና
ሓርበኛ ብጻይ ኣሕመድ መሓመድ ናስር ብመስዋእቲ ኣብ
ዝተፈለየና እዋን ይካየድ ብምህላዉ ኣኼባ ብዝኽርን
ክብርን ስዉእ ሓርበኛ ብጻይ ኣሕመድን ካልኡት ዝሓለፉ
ሓርበኛታት ብጾትናን ተኸፊቱ። ስዉእ ብጻይና ኣሕመድ
ናስር፡ ኣብ መላእ ዓለም ዝርከብ ህዝብናን ፖለቲካዊን
በርጌሳውን ሓይልታቱን፡ ከምኡ’ውን ብቐረባ ዝፈለጥዎ
ዘይ ኤርትራውያንን ዝመስከረሉ ልቦንኡን ዕዙዝ ሃገራዊ
ተርኡን ኣብ እዚዩ ዘድልየና መድረኽ ከም ዝተፈለየና
ምግላጽ ዘድልዮ ጉዳይ ኣይኰነን። መስዋእቲ ሓርበኛ

ኣሕመድ ናስር ኣብ’ዚ መድረኽ’ዚ፡ ንውድብና ጥራሕ
ዘይኰነስ፡ ህዝቢ ኤርትራ ዓቢ ዘይትካእ ክሳራ ኢዩ።
ህዝብና ዓቢ ቆላሕታ ከንብረሉ ዝጸነሐን ኣብ ደምበ
ኤርትራዊ ተቓውሞ ክብደትን ስፍሓትን ዝነበሮን ግንባር
ሃገራዊ ድሕነት ኤርትራ ካብ 2ይ ጉባኤኡ ዝጀመረ ክሳብ
እዚ እዋን’ዚ ዝቐጸለ ብዓሚቝ ውድባዊ ቅልውላው
ክሕቆን ከም ዝጸነሐ ካብ ማንም ዘይኽወልን ኣብ ቃልዕ
ዝወጸን ሓቂ’ዩ። እዚ ሓደገኛ ቅልውላው’ዚ ንሰፊሕ ሓፋሽ
ህዝብናን፡ ሰፊሕ መሰረታት ውድብናን፡ መሓዙትና
ፖለቲካውን ስቭላውን ተቓለስቲ ሃገራዊ ሓይልታትን፡
ኩሎም ፈተውትና ሃገራትን ሰልፍታትን ኣዚዩ ዘሻቐለን
ዘስገአን’ዩ። ከምኡ’ውን ጸላኢና ዲክታቶርያዊ ስርዓት
ህ.ግ.ዲ.ፍ. ኣቓልቦን ምክትታልን ዝገበረሉ’ውን ኢዩ።
ኣብ ውድብና ዝተኸሰተ ህልዊ ውድባዊ ቅልውላው’ዚ
ካብ’ቲ ኣብ መስርሕ ኤርትራዊ ደምበ ተቓውሞ ኣብ
በበይኑ መድረኻት ኣብ ዝተፈላለዩ ፖለቲካዊ ውድባት
ክረኣዩ ዝጸነሑ ውሽጣዊ ቅልውላው፡ ብዓይነቱ ዝተፈልየን
ሓደጋኡ ዝዓበየን ከም ምዃኑ መጠን፡ ክንዲዚ ዝኣክል ናይ



ሰፊሕ ህዝብናን ተቓውሞ መሓዙት ሓይልታትን ሓቀኛ
ሻቕሎት ዝሰሓበ ምንባሩ ኢዩ።
ኣቦ መንበር ፈጻሚ ኣካል ነበር ንኣሳታፊ ዲሞክራስያዊ
ባህሊ ውድብና ዝሃርም ምልኪ ሓደ ሰብ ብምትእትታው፣
ውሳኔታት ማእከላይ ባይቶን ፈጻሚ ኣካልን ብቐጻሊ
ብምግሃስ፡ ኢደ ወነናዊን ዘይሕጋዊን ስጉምቲታት ክወሲድ
ጸኒሑ። ከምኡ’ውን ኣቓልቦ መሰረታት ውድብ ንደገ
ከምዝጥምት ንምግባር ኣብ ልዕሊ ውድብና ብተግባር ዘየሎ
ተጻብኦ ውድባት ክምህዝ ተራእዩ።
ኣብ 2ይ ስሩዕ ኣኼባ ማእከላይ ባይቶ ካብ ዚተመርጸት
ሻውዓተ ዝኣባላታ ፈጻሚት ኣካል፡ ሓደ ኣባል ፈጻሚት
ብጭብጢ ዘይብሉ ክስታት ምርኩስ ብዝገበረን ኢደ
ወነናዊ ውሳኔ ኣቦ መንበር ፈጻሚ ኣካል ነበር ስለ
ዘደስከሎን፡ ከምኡ’ውን ብሰንኪ ውሳኔታት ማእከላይ
ባይቶን ፈጻሚ ኣካልን ምጥሓስ ምስ ኣቦ መበር ኪንሰርሕ
ኣይንኺእልን ብምባል ሰለስተ ኣባላት ፈጻሚት ካብ
ሓላፍነቶም ስለ ዝተሰናበቱን፡ ምልኣተ ሕጊ ፈጻሚት ኣካል
ፈረሰ። ብሰንኩ ድማ ኣብ ግንባር ሃገራዊ ድሕነት ኤርትራ
ናይ ስልጣን ባዶነት ተፈጥረ። ኣቦ መንበር ፈጻሚ ኣካል
ነበር፡ ነዚ ባዶነት’ዚ፡ ክሳብ መጻኢ ኣኼባ ማእከላይ ባይቶ
ብጊዜያውነት ዝመልእ ግዜያዊ ኣካል ብቕልጡፍ ዝርከበሉ
ተኽእሎታት ንምንዳይ ምስ ሰክርታርያ ማእከላይ ባይቶ
ኣብ ክንዲ ዝተሓባበርን፡ ኣብ’ዚ መዳይ’ዚ ብኣቦ መንበር
ኮምሽን ቍጽጽርን ምጽራይን መፍትሒ ክኸውን ዝኽእል
ሓሳባት ዝቐረበ ምንጻጉ፡ ብኣንጻሩ እዚ ሃጓፍ’ዚ፡ ከም
ንኣግላሊ ኣተሓሳስባኡ ብዝተቐላጠፈ መንገዲ ዘመስርሕ
ጥጡሕ ዕድል ጌሩ ብምውሳድ፡ ሕጊ ህንጻ ውድብ ጥሒሱ፡
ሓዳስ ፈጻሚት ኣካል ብኢደ ወነኑ መዘዘ። ካብዚ
ሓሊፉ’ውን ቅኑዕ ናይ ዘተ መስርሕ ዘየማለአን ማእከላይ
ባይቶን መሰረታት ውድብንሲ ይትረፍ ኣባላት ፈጻሚት
ዘይፈልጥዎ ፍጹም ሓድነት ምስ ምደፍኤ ኣወጀ።
ሰክርታርያ ማእከላይ ባይቶ ናይ ኣቦ መንበር ፈጻሚ ኣካል
ነበር ኢደ ወነናዊ ኣካይዳ ንምግታእ፡ ምስኡ ዘካየደቶ
ጻዕርታት ዝጠቅም ፍሬ ክህብ ኣይከኣለን። ብስንኪ’ዚ
ድማ ግንባር ሃገራዊ ድሕነት ኤርትራ ብተግባር ንናይ
ምብትታን ተሪር ሓደጋ ተቓለዐት።
ኣብ ልዕሊ ግንባር ሃገራዊ ድሕነት ኤርትራ ዝተደቀነ
ጭቡጥ ሓደጋ፡ ብሕጋውን ዲሞክራስያውን ኣገባብ
ምግታእን፡ ኣብ ደምበ ተቓውሞ ገድላዊ ግዴኡ ንምብራኽ
ዘገልግል ጥዑይ ሃዋሁ ንምፍጣርን፡ ኣቦ መንበር ስክረታርያ
ማእከላይ ባይቶ ኣብ ሕገ ሕንጻ ዓንቀጽ BCDE ንኡስ ዓንቀጽ
ለFGEHመሰረት ብምግባር፡ ህጹጽ ኣኼባ ማእከላይ ባይቶ
ንዕለት 4 ግንቦት 2014 ንምክያድ፡ ብዕለት 14 መጋቢት
2014 ናብ ኩሎም ኣባላት ማእክላይ ባይቶ ጻዊዒት ኣኼባ
ብጽሑፍ ኣመሓላለፈ።

ሓፋሽ ተቓላስይ ህዝብና!!
ሰፊሕ መሰረታት ግሃድኤ!! 

ውሽጣዊ ቅልውላው ግንባር ሃገራዊ ድሕነት ኤርትራ
ብዲሞክራስያውን ሕጋውን ኣገባብ ንምፍታሕ ዝተጸወዐ
ህጹጽ ኣኼባ ማእከላይ ባይቶ ብዕለት 4 ግንቦት 2014 
ክጅመር’ኳ እንተ ነበሮ፡ ምስ ኣቦ መንበር ፈጻሚ ኣካል
ነበር ብምርድዳእ ሓባራዊ ጥዑይ ባይታ ንምፍጣር ካብ
ዕለት LMHሚያዝያ 2014 ጀሚሩ ክሳብ ዕለት 10 ግንቦት
2014 ብተበግሶናን፡ ብተብግሶ ኣገዳሲ ወገንን፡ ብኣላይነትን
ሞንጎኛታትን መሓዙት ፖለቲካዊ ውድባትን፡ ክካየድ
ዝቕነየ ቐጥታዊ ጽዑቕ ዝርርባት ኣብ ዕጹው ማዕጾ ምስ
በጸሐ፡ ብዕለት 11 ግንቦት 2014 ህጹጽ ኣኼባ ማእከላይ
ባይቶ ዕዮኡ ጀመረ። ብወገንና ንናይ ውድብና ፖለቲካዊ
ቅልውላው ዲሞክራስያውን ሕጋውን ፍታሕ ምእንቲ
ንምንዳይ ኩሉ ዝካኣለና ጸዕሪታት ኣካይድና ጥራይ
ዘይኮነስ፡ ብወገን ኣቦ መንበር ፈጻሚ ኣካል ነበር ኣብ’ዚ
ተጸዊዑ ዘሎ ህጹጽ ኣኼባ ንምእታው ዝቐረቡ ኣጀንዳታት
ማለት መሪሕነታዊ ምርጫን ካልኦት መሰረታውያን
ጉዳያትን ብምርድዳእ ምውሳን ኣካል ናይ’ቲ ህጹጽ ኣኼባ
ክኸውን ዘቕረቦም ኣጀንዳታት ክንቀበል ብዝሓተትሉ
መሰረት ኣብ ቅድሚ መንጎኛታት ንቕበሎ ምዃና ኣረጋጊጽና
ከነብቅዕ፡ ነቲ ዘቕረቦ ጠለባት ሰሓቦ።
ህጹጽ ኣኼባ ማእከላይ ባይቶ፡ ኣብ ቀዳማይ ውዕልኡ እዚ
ኣኼባ’ዚ ብመሰረት ህንጻ ሕጊ ግ.ሃ.ድ.ኤ. ሕጋዊ ምዃኑ
ኣረጋገጸ። ማእከላይ ባይቶ ናይ’ዚ ዓሚቝ ውድባዊ
ቅልውላው’ዚ መሰረታዊ ጠንቅታት ንምልላይን
ብዲሞክራስያዊ መንገዲ ሃናጺ ፍታሕ ንምንዳይን ዑቱብን
ሓላፍነታውን ምይይጣት ኣካይዱ።
ኣኼባ፡ ኣብ ግንባር ሃገራዊ ድሕነት ኤርትራ ናይ ዝተኸስተ
ህልው ቅልውላው መሰረታዊ ጠንቅታት፡ እቲ ኣብ ውሽጡ
ዝተደኮነ ሕቡእ ሓደገኛ ጉጅላዊ ውደባ ከካይዶም ዝጸነሐ
ውዲታት ምዃኑ ኣረጋገጸ። ከምኡ’ውን ናይ’ዚ ዝተወሰነ
ጉጅላዊ ውደባ’ዚ፡ ቀንዲ እዋናዊ ፖለቲካዊ መልእኽቱ
ድማ ግንባር ሃገራዊ ድሕነት ኤርትራ ዝልለየሉ ሃገራዊ
ዲሞክራስያዊ ባህርያት ምድዋን ዝዓለመ ምንባሩ
ኣረጋጊጹ። ካብ 2ይ ጉባኤ ግንባር ሃገራዊ ድሕነት ኤርትራ
ክሳብ እዚ እዋን’ዚ ዝተረኣየ ሕንፍሽፍሽ ድማ ውጽኢት
ናይ’ዚ ጉጅላዊ ሕቡእ ውደባ ተግባራዊ ምንቅስቓስ ምዃኑ
መዚኑ።
ኣቦ መንበር ፈጻሚ ኣካል ነበር፡ ናይ ዝተወሰነ ሸነኽ
ጉጅላዊ ኣካይዳ ብምኽታልን ማእከሉ ብምግባርን፡ ናይ
ማእከላይ ባይቶን ፈጻሚ ኣካልን ውሳኔታት ክግህስን፡ ኣብ
ልዕሊ ካብ ርእይቶኡ ዝተፈልየ ካልእ ርእይቶ ዝህልዎም
ኣባላት ውድብ፡ ውድባዊ ጽፍሖም ብዘየገድስ ጸረ
ዲሞክራስን ዘይሕጋውን በይናዊ ውሳኔታት ከም ዝወሰደ
ኣኼባ ኣረጋጊጹ። ብሰንኪ እዚ ተግባራት’ዚ ኣብ ተመክሮ
ውድብና ተራእይ ዘይፈልጥ ኣብ ሞንጎ ኣባላት ውድብ
ሕድሕድ ምጥርጣርን ዘይምትእምማንን ሰፈነ። ነቲ በታኒ
መርህኡ ንምሕያል፡ ስርዒታዊ ልሙድ ውድባዊ መስኖታት
ዘይተኸተለ ኢደ ወነናዊን ዘይሕጋዊን ሓድነት ምስ
ምድፍኤ ብተደጋጋሚ ክእውጅ ጸኒሑ። ናይ ገዳይም
ተጋደልቲ ሃገራዊ ገድላዊ ተሞኩሮኦም ንምድዋን
ዝተፈላለዩ መልክዓት ዝሓዙ ጸለመታት ክነዝሕን፡ ምስ



ብዙሓት ሃገራውያን ሓይልታት ኣብ ምትፍናን ክኣቱ’ውን
ጸኒሑ።
ስለ’ዚ ህጹጽ ኣኼባ ማእከላይ ባይቶ፡ ኣቦ መንበር ፈጻሚ
ኣካል ነበር፡ መትከል ሓባራዊ ኣመራርሓን ዲሞክራስያዊ
ኣሳታፍነትን መሰረት ብምግባር ንግንባር ሃገራዊ ድሕነት
ኤርትራ ኣብ ምምራሕ ከም ዝፈሽለ ኣረጋጊጹ።
ክቡር ሓፋሽ ህዝብና!
ጽኑዓት ኣባላት ግ.ሃ.ድ.ኤ.

ግንባር ሃገራዊ ድሕነት ኤርትራ፡ ሓደ ካብ’ቲ መሰረታዊ
ዕላማታቱ፡ ሓድነት ምርግጋጽ ኢዩ። ኩላህና ከም
እንዝክሮ’ውን ኣብ ካልኣይ ጉባኤኡ፡ ሓደ ሰራዊት
ተቓውሞ ንምቛም፡ ሰራዊቱ ክጽንብር ቅሩብ ምዃኑ
ወሲኑ። እዚ ክበሃል ከሎ ግን፡ ፖለቲካዊ ሓድነት ይኹን
ምቛም ሓደ ሰራዊት ብዝተጸንዐ ኣገባብ ደኣ’ምበር፡ ብሃታ t
ሃታን ጸቢብ ጉጅላዊ ዝምባሌታትካ ንከተርዊን ዝግበር
ኣይኰነን። ካልኣይ ስሩዕ ኣኼባ ማእከላይ ባይቶ
ምትሕንፋጽ ሰራዊት ግሃድኤን ምዲፍኤን ድሕሪ
ምግምጋም፡ ኣገባብ ዝሰሓተ ፍጻሜ ምንባሩ ኣረጋግጹ
ከንሱን፡ ኣቦ መንበር ፈጻሚ ኣካል ነበር ናይ’ዚ ዝተፈጸመ
ጌጋ ሓላፍነት ተሰካሚ ምዃኑ ኣብ ቅድሚ ተጋባእቲ ገሊጹ
ከብቅዕን፡ ነቲ ዝተፈጸመ ጌጋ ብትብዓት ኣብ ክንዲ
ዝእርም፡ ነቲ ጌጋ ከም ዘሎዎ ብምቅባሉን፡ ናብ ዝለዓለ
ብርኪ ንምስግጋሩ ምውሳኑን፡ ማእከላይ ባይቶ ግ.ሃ.ድ.ኤ. 
ዓቢ ጌጋ ከም ዝፍጸመ ህጹጽ ኣኼባ መዚኑ። ኣብ’ዚ
ክጥቐስ ዝግበእ ጉዳይ፡ ነዚ ውሳኔ’ዚ ንምቅባል ካብ’ቶም
ዝደረኹ ቀንዲ ምኽንያታት ሓድነት ውድብ ንምዕቋብን
ከምኡ’ውን ጉዳይ ሃገራዊ ሓድነት መትከላዊ መርገጽ
ውድብ ብምዃኑ፡ ዝተፈጸሙ ጌጋታት ድልየት እንተሃልዩ
ኣብ መስርሕ ክእርሙ ይኽእሉ ዝብል ትጽቢት ስለ ዝነበረ
ኢዩ። ኣብ ሞንጎ ግሃድኤን ምዲፍኤን ዝተበጽሐ
ስምምዓት ምጽንባር ሰራዊትን፡ ምጽንባር መሪሕነታትን፡
ኣብ ናይ ክልቴኣቶም ውድባት ፖለቲካዊ ፕሮግራማትን
ሕግ ህንጻታትን ዝተመስረት ዘይምዃኑ ኣረጋጊጹ።
ከምኡ’ውን እዚ ምስ ምድፍኤ ዝተገብረ ኢደ ወነናዊ
ሓድነት’ዚ፡ ነቲ ናይ ሕቡእ ጉጅላዊ ውደባ ድልየትን
ረብሓን ዘንጸባቕ እምበር ንሓቀኛ መስርሕ ሓድነት
ተቓውሞ ሓይልታት ዘይጠቅም ምዃኑ መዚኑ። ስለ’ዚ፡
ማእከላይ ባይቶ ነዚ ቅኑዕ ሰረት ዘየቐመጠ ጉጅላዊ ዝምባለ
ዘርዊ ሓድነት ውዱቕ ጌርዎ ኣሎ። ሰራዊት ድሕነት ድማ
ናብ ንቡር ቦትኡ ንክምለስ ወሲኑ።

ህጹጽ ኣኼባ ማእከላይ ባይቶ ካብ’ቶም ብዕቱብ ዝረኣዮም
ጉዳያት ሓደ ጉዳይ ስደተኛታት ኤርትራውያን ነበረ።
ስደተኛታት ኤርትራውያን ኣብ ጎረባብቲ ሃገራትን ከምኡ
ኣብ ዝተፈላለየ ሃገራት ናይ ዑቕባ መሰሎም ሕሉው
ንክኸውን ኣኼባ ማእከላይ ባይቶ ንኩሎም ዝምልከቶም
ኣካላት ጸዋዒቱ ኣቕሪቡ። ካብ’ዚ ሓሊፉ ኣብ ስደት
ዘጋጥሞም ዘሎ ጸገማት ንምቅላል ተዓቑቦምለን ዘለዉ
ሃገራትን ዝምልከቶም ኣህጉራውያን ትካላትን ግቡእ
ኣቃልቡ ንክገብሩ ሓላፍነቶም ምዃኑ ንምብራህ ውድብና

ክጽዕት ምዃኑ ኣኼባ ኣረጋጊጹ። ኩሎም ደለይቲ ፍትሒ
ሃገራትን ኣህጉራውን ዞናውን ስርርዓትን ኣብ ልዕሊ
ስደተኛታት ኤርትራውያን ዝፍጸም ዘሎ ኢ�ሰብኣዊ
ግህሰታት ገደብ ንክግበረሉ ሓላፍነቶም ምዃኑ ተገንዚቦም
እዚ ንዓሰርተታት ዓመታት ዝቐጸለ ስቕያት ኤርትራውያን
ስደተኛታት ኣብ ኣዳማሳዊ ሕግታት ዝተሰረተ መፍትሒ
ክርከቦ ተሪር መርገጽ ክሕዙ፡ ህጹጽ ኣኼባ ጻውዒቱ
ኣቕሪቡ።
ኣባላት ግ.ሃ.ድ.ኤ. ነቲ ዘጋጠመ ናይ ምብትታን ሓደጋ
መኪቶም፡ ኣብ ነንሕድሕዶም ብዘርኣይዎ ሓላዪን ንቑሑን
ስሙርን መርገጻት ብምምጓስ፡ ሕጂ’ውን ውድቦም
ንምሕያልን ሃገራዊ ተርኡ ንምዕዛዝን ካብ ዝሓለፈ ግዜ
ንላዕሊ ቃልስታቶምን ተወፋይነቶምን ብዝያዳ ከኻዕብቶ
ምዃኖም ህጹጽ ኣኼባ ማእከላይ ባይቶ እምነቱ ጽኑዕ
ምዃኑ ኣረጋጊጹ። ከምኡ’ውን ስክረታርያ ማእከላይ ባይቶ
ነቲ ውድብና ኣቲይዎ ዝነበረ ዓሚቝ ቅልውላው፡
ብልቦናን፡ ክብ ብዝበለ ሓላፍነትን ብዓቢ ተጻዋርነትን
ገጢሙ፡ መፍቲሒታት ብምርካብ ሓድነት ውድብና
ንምዕቋብ ዘካየዶ ዘይተሓለለ ጻዕሪ ኣኼብ ኣመጕሱ።
ህጹጽ ኣኼባ ማእከላይ ባይቶ ኣብ’ዚ እዋን’ዚ ናይ ግንባር
ሃገራዊ ድሕነት ኤርትራ ኣብ ደምበ ተቓውሞ ገድላዊ
ግደኡ ዳግም ምሕዳስን፡ ምስ ኩሎም መሓዙት ፖለቲካዊ
ተቓለስቲ ሓይልታት ጥዑይ ዝምድና ንምህናጽን ዝዓለመ
እዋናዊ ናይ ስራሕ መደባት ሓንጺጹ። ከምኡ’ውን ኣብ
ውሽጢ ሓደ ዓመት ¥ይ ጉባኤ ግ.ሃ.ድ.ኤ. ንምክያድ
ወሲኑ። ኣብ ስክረታርያ ገለ ምቅይያራት ብምግባር ምክትል
ኣቦ መንበር ስክረታርያ ብምምራጽን፡ ከምኡ’ውን ኣቦ
መንበር ፈጻሚ ኣካልን ኣባላት ፈጻሚ ኣካልን ብምሉእ
ድምጺ መሪጹ።

ኣብ መደምደታ፡ ህጹጽ ኣኼባ ማእከላይ ባይቶ ግ.ሃ.ድ.ኤ.፡
ኣብ ኤርትራዊ ሃገራዊ ባይቶ ንዲሞክራስያዊ ለውጢን፡
ኣብ’ቲ ሓባራዊ ጽላል ፖለቲካውያን ሓይልታት ንምቛም
ዝግበር ዘሎ ጻዕርታትን፡ ግዴኡ ብዝላዐለ ደረጃ ክጻወት
ምዃኑ ደጊሙ ኣረጋጊጹ። ውድብና ንከይፈናጨል፡
ብመሪሕነት መሓዙት ውድባትን ፈተውቲ ሃገርናን
ኣኽበርቲ ውድብናን ዝተግብረ ዘይተሓለለ ጻዕሪ፡ ህጹጽ
ኣኼባ ባይቶ ልዑል ምስጋንኡ መዝጊቡ።
ህዝብን መንግስትን ኢትዮጵያ ንገባቲ ስርዓት ኤርትራ
ንምቕያር ኣብ ዝግበር ዘሎ ፍትሓዊ ቃልሲ ህዝብና፡
ኣሚኖም ዘበርክትዎ ዘለዉ ኩሉ መደያዊ ምትሕብባር
ህጹጽ ኣኼባ ማእከላይ ባይቶ ልዑል ሞጎሱ ገሊጹ።

“Hድሕነት ህዝብን ሃገርን ልዕሊ ኩሉ “¸¸
ክብርን ዝኽርን ንጀጋኑ ስውኣትና!
ዓወት ንዲሞክራስያዊ ቃልሲ ህዝቢ ኤርትራ
ውድቀት ንገባቲ ምልካዊ ስርዓት ህግደፍ !!

ህጹጽ ኣኼባ ማእከላይ ባይቶ
ግንባር ሃገራዊ ድሕነት ኤርትራ

ድሕነት ዲሒና ተበሰሩ !!

ብገዛኢ ኪዳነ

ድሕነት ከጥፍኡ እንተብሉ ዕግርግር

ጎሮሮ ዓትዒቱ’ቲ ሰራሕ መስተንክር

ዘይውዱእ ጎዶሎ ብሓሶት ዝስክር

ፈዂሱ ተሪፉ ዘይኮነ ክመክር።

ዘይውዱእ እወ ጎዶሎ ፍጥረት ግናይ

ጸረ ድሕነት ክንጉሑፍ ብሓባር ንዑናይ

ሃለውለው ኣይትበሉ ህዝቢ’ዩ ዋናይ

እንተበለት ድሕነት ኣይተህሱሱ ዝናይ

ድሕነት ድሕነት በሉ ተዛረቡ ሰናይ

ሓቂ ክስዕር’ዩ ቁሩብ ጥራሕ ምቕናይ።

እንተ በለት ድሕነት ተረዲኣ ኹሉ

ጫው ጫው ዝብሉ በዚሖም ዓዋሉ

ጎደሎ ፍጥረት’ውን ሰሚዕናዮ ቃሉ

ሓሶታት ክነዝሕ እወ ከም ኣመሉ።

ቀጠፍጠፍ በዚሑ ኣብ ጉዳይ ህዝብና

ብስለያታት ህግደፍ ቆሲሉ ልብና

ቋንቋና ዝዛረብ ሰሊኹ ኣብ ውሽጥና

ብሑጓ ሓድነት ኣትዩ ኣብ ውድብና።

ኣናብር ድሕነት ዉፉያት ጀጋኑ

ጌጋታት ጎደሎ ፍጥረት ምስ መዘኑ

ሰጎጉዎ ኸዓ ሰባቢሮም ቀርኑ።



ድሕነተይ ኣንቲ ዓይኒ ህዝባ

ንኹሉ እትእክብ ገፋሕ ሩባ

ጽሩይ ተቐቢላ እትጉሑፍ ገለባ

ሕርኽራኽ ዘይትቅበል ጽሩይ ልባ።

ድሕነት ጨንያ መሬት እወ ብሓቂ

ብትብዓት ተደምሲሱ’ቲ ኩሉ መንቂ

ጎዶሎ ፍጥረት ፈዂሱ ከም ጨርቂ

ሓሶቶም ቀሊዓ ስዒራቶም ሓቂ።

ድሕነት ድሒና ኢያ ተላዓሉ በሉ

እቲ ውጹዕ ህዝብና ሰሚሩሉ ቃሉ

ዋላ ጎዶሎ ፍጥረት እንተበለ ኣሉ

ሓሲዩ’ዩ ዝተርፍ ከም ኣመሉ።

ሰራዊት ድሕነት ኣንታ ዋልታ ህዝቡ

በሎም ኣይተናሕሲ ብህግደፍ ዝዕሰቡ

ኣብ ውሽጥና ኣትዮም ዋላ እንተጋለቡ

ሓሶታት ምሂዞም ብዙሕ ኣንተተዛረቡ

ፈሊኻ ኣለሊኻ በሎም ደም ክሕለቡ።

ድሕነት ድሒና እነሆ ብስራት

ተደምሲሱ’ዩ ናይ ህግደፍ ኣሰራት

ፈዂሶም ተሪፎም እቶም ዑዉራት

ንድሕነት ኣድሒኖማ’ቶም ስሙራት።

ይበል ተወፋይነት ኣየ እወ ትብዓት

ካብ ድሕነት ወሪዱ እቲ መንደዓት

ውሑሉል ኣገባብ ርኢናዮ ብቕዓት



ንምድሓን ድሕነት ኣረጋጊጽና ጽንዓት።

ድሕነት ህዝብን ሃገርን ልዕሊ ኩሉ iii


